ԱՄՓՈՓԱԹԵՐԹ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ  ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ «ՀԱՅԱՍՏԱՆԻ ԶԲՈՍԱՇՐՋՈՒԹՅԱՆ ԵՎ ՄԱՐԶԱՅԻՆ ԵՆԹԱԿԱՌՈՒՑՎԱԾՔՆԵՐԻ ԾՐԱԳԻՐ» ՎԱՐԿԱՅԻՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	12.05.2025թ.

	
	№ Մ-23895-2025

	Հայաստանի Հանրապետության և Վերակառուցման և զարգացման միջազգային բանկի միջև «Հայաստանի զբոսաշրջության և մարզային ենթակառուցվածքների զարգացման ծրագիր» վարկային համաձայնագիրը ՀՀ պետական բյուջեի համար լրացուցիչ ծախսեր չի առաջացնում:
	Ընդունվել է ի գիտություն:

	2. ՀՀ արդարադատության նախարարություն
	07.03.2025 թ.

	
	№ /14.2/9861-2025

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմ:
 Նախագծի առդիր 1-ի 3-րդ մասով սահմանվում է, որ նախատեսվում է աջակցություն Ծրագրի իրականացնող կառույցին՝ Ծրագիրը կառավարելու և ապահովելու համար, որպեսզի բոլոր ծրագրային միջոցառումները համապատասխանեն բնապահպանական, սոցիալական, ֆիդուցիար, գնումների և տեխնիկական չափանիշների առումով Բանկի պահանջներին, ինչպես նաև մոնիթորինգի և գնահատման միջոցառումների իրականացում և կարողությունների զարգացում՝ վերապատրաստման և գիտելիքների փոխանակման միջոցառումների միջոցով։ Նշված դրույթը հակասում է «Գնումների մասին» օրենքի 5-րդ հոդվածի 1-ին մասի 19-րդ կետին, համաձայն որի՝ ՀՀ Կառավարությունն է հաստատում միջազգային պայմանագրերով նախատեսված ֆինանսական միջոցների հաշվին կազմակերպվող գնման գործընթացների առանձնահատկությունները: 
Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի   10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է ի գիտություն:

	3. ՀՀ արտաքին գործերի նախարարություն
	04.03.2025թ.

	
	№ 1111/11628-25

	 Հայաստանի Հանրապետության և Վերակառուցման և զարգացման միջազգային բանկի միջև Հայաստանի զբոսաշրջության և մարզային ենթակառուցվածքների ծրագիր» վարկային համաձայնագրի նախագծով Բանկը համաձայնում է Հայաստանի Հանրապետությանը տրամադրել 100,000,000 դոլար, որը կարող է ժամանակ առ ժամանակ փոխարկվել Արժույթի փոխարկման միջոցով՝ Համաձայնագրի Առդիր 1-ում նկարագրվող ծրագրի ֆինանսավորմանն աջակցելու նպատակով: Ծրագրի նպատակներն են բարելավել կլիմայակայուն ենթակառուցվածքների հասանելիությունը և ավելացնել Ծրագրում ընդգրկված կլաստերների տեղական տնտեսություններում զբոսաշրջության ներդրումը։
 «Միջազգային պայմանագրերի մասին» ՀՀ օրենքի 5-րդ հոդվածի  հիմքով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Վերակառուցման և զարգացման միջազգային բանկի միջև Հայաստանի զբոսաշրջության և մարզային ենթակառուցվածքների ծրագիր» վարկային համաձայնագրի ստորագրումը:
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:		
	






Ընդունվել է ի գիտություն:











 

	4. ՀՀ ՏԿԵՆ,
Պետական գույքի կառավարման կոմիտե
	04.03.2025թ.

	
	№ ԴԽ/15․2/7379-2025

	[bookmark: _Hlk162510184]Հայաստանի Հանրապետության ու Վերակառուցման և զարգացման միջազգային բանկի միջև «Հայաստանի զբոսաշրջության և մարզային ենթակառուցվածքների ծրագիր» վարկային համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	



Ընդունվել է ի գիտություն:

	5. ՀՀ էկոնոմիկայի նախարարություն
	05.03.2025թ.

	
	№ 01/4602-2025

	Հայաստանի Հանրապետության և Վերակառուցման և զարգացման միջազգային բանկի միջև «Հայաստանի զբոսաշրջության և մարզային ենթակառուցվածքների ծրագիր» վարկային համաձայնագրի նախագծի կազմման գործընթացում ՀՀ Էկոնոմիկայի նախարարության Զբոսաշրջության կոմիտեն ներգրավված է եղել, և Նախագծի վերաբերյալ դիտարկումներ կամ առաջարկություններ չկան։
	Ընդունվել է ի գիտություն:

	6. ՀՀ ԿԳՄՍՆ
	05.03.2025թ.

	
	№ 01/12.1/6252-2025

	ՀՀ կրթության, գիտության, մշակույթի և սպորտի նախարարությունը իր լիազորությունների շրջանակում առաջարկություն չունի։ 
	Ընդունվել է ի գիտություն:

	7. ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	18.06.2025

	
	02/06.5/19874-2025

	Նախագծին կից ամփոփաթերթում՝ ՀՀ ֆինանսների նախարարության տրամադրած եզրակացության համաձայն՝ հիշյալ վարկային համաձայնագիրը ՀՀ պետական բյուջեի համար լրացուցիչ ծախսեր չի առաջացնում, սակայն հաշվի առնելով այն, որ համաձայնագիրը վարկային է, գտնում ենք, որ ՀՀ ֆինանսների նախարարության դիրքորոշումը լրացուցիչ պարզաբանման անհրաժեշտություն ունի: 

	«Միջազգային պայմանագրերի մասին» ՀՀ օրենքի 5-րդ հոդվածի 4-րդ մասի համաձայն՝ Հայաստանի Հանրապետության ֆինանսների նախարարությունը տրամադրում է եզրակացություն միջազգային պայմանագրի նախագծում, բազմակողմ միջազգային պայմանագրում Հայաստանի Հանրապետության համար ֆինանսական պարտավորություններ նախատեսող դրույթների առկայության մասին, այդ թվում՝ միջազգային պայմանագրով եկամուտների նվազեցման կամ ծախսերի ավելացման հանգեցնող դրույթների և տվյալ տարվա համար Հայաստանի Հանրապետության Ազգային ժողովի ընդունած «Պետական բյուջեի մասին» օրենքում չներառված պարտավորությունների մասին։
Նույն օրենքի 16-րդ հոդվածի 6-րդ մասի համաձայն՝ ֆինանսական պարտավորություններ չեն համարվում օրենքով սահմանված հարկային, մաքսային և այլ պարտադիր վճարումների գծով արտոնությունները, Հայաստանի Հանրապետության կողմից համաֆինանսավորվող մատակարարումները, աշխատանքների կատարումը և ծառայությունների մատուցումը, պետությունների, կազմակերպությունների հետ կնքված վարկեր և դրամաշնորհներ տրամադրելու մասին վավերացված միջազգային պայմանագրերով Հայաստանի Հանրապետության ստանձնած ընդհանուր (շրջանակային) պարտավորությունների շրջանակներում ստանձնվող և դրանք չգերազանցող ֆինանսական պարտավորությունները, բնաիրային պարտավորությունները:
[bookmark: _GoBack]Հետևապես հարկ ենք համարում նշել, որ Հայաստանի Հանրապետության և Վերակառուցման և զարգացման միջազգային բանկի միջև «Հայաստանի զբոսաշրջության և մարզային ենթակառուցվածքների զարգացման ծրագիր» վարկային համաձայնագրի՝ ՀՀ պետական բյուջեի համար լրացուցիչ ծախսեր չառաջացնելու վերաբերյալ տրված դիրքորոշումը լրացուցիչ պարզաբանման անհրաժեշտություն չի կրում այն հիմնավորմամբ, որ վերջինս (վարկային համաձայնագիր) լրացուցիչ ֆինանսական պարտավորություններ չի առաջացնում, եթե այդ գծով միջոցները օրենքով սահմանված կարգով արդեն իսկ ներառված են «Պետական բյուջեի մասին» ՀՀ օրենքում։



